
UIT DIE SKOOLHOOF SE KANTOOR

Geagte Eikestad-Ouers

Nog 'n propvol jaar is byna agter die rug. Wanneer ek
terugkyk na 2025, staan ek verstom oor hoe ons leerders en
personeel hulself weereens oortref het. Dit was 'n jaar van harde
werk, maar ook van ongelooflike hoogtepunte.

.;.of

Lf@g\ Eikestad is "Outstanding". Die kroon op ons jaar
i is ongetwyfeld die bevinding van die Wes-
Kaapse Onderwysdepartement se  School

Laerskool Eikestad

Evaluations Authority (SEA). Dit is vir my 'n riem
outstanding school || ONder die hart om te bevestig dat Laerskool

el Eikestad as "Outstanding" geévalueer is in alle
. areas van die inspeksie.

Ek het die voorreg gehad om Saterdag, namens die skool, hierdie
gesogte toekenning vanaf die Wes-Kaapse Minister van Onderwys,
mnr. David Maynier, en die Hoof van die Departement, mnr. Brent
Walters in ontvangs te neem .

Ons is voorwaar trots op elke
Eikie, elke personeellid en
elke ouer wat bydra tot
hierdie kultuur van uit-
nemendheid.

Nuusbrief 4/2025




Dankbetuiging:

Beheerliggaam - Hierdie sukses sou nie moontlik gewees het sonder sterk
leierskapstrukture nie. My opregte dank aan ons beheerliggaam onder die bekwame
leiding van Stefan Crouse. Aan sy span—Willem van der Colff, Adri Muller, Judith
Breytenbach, Juan Muller, Dirk Coetzee, Marianza Theart, Albert Fullard en René
Hodgson—baie dankie vir julle onbaatsugtige diens, wysheid en volgehoue
ondersteuning.

Akademiese fokus -Terwyl die jaar einde se kant toe staan, hou ons saam met die
land se matrieks duimvas vir uitstekende uitslae. Ons dink ook aan ons eie leerders
wat wag op hul finale punte. Ons glo dat julle harde werk en toewyding beloon sal
word.

Ons ouers en gemeenskap - Ek wil elke ouer bedank vir julle aandeel om Eikestad 'n
weéreldklas skool te maak:

Komitees - Dankie aan die ouerraad, klasverteenwoordigers en die lede van die
gholfdag-, manneaand- en damesaand-komitees.

Ondersteuning - Aan elke ouer wat langs die sportveld gestaan het, gehelp het by
kultuur, die koor ondersteun het, en die eindelose "taxi-diens" vir aktiwiteite
bestuur het—julle betrokkenheid maak die verskil.

Finansies - Dankie aan elke ouer wat getrou skoolfonds betaal. Dit is danksy hierdie
bydraes dat ons kan aanhou herinvesteer in fasiliteite en hulpmiddels vir elke kind.

Ons personeel Aan my personeel, wat dikwels lang ure werk ver bo wat verwag
word - in die klas, op die sportveld, tydens toere en gedurende kampe - ons is diep
dankbaar en trots op julle toewyding aan die roeping van onderwys.

Daar |é nog 'n paar funksies en aktiwiteite voor voordat ons die boeke finaal vir 2025
toemaak. Geniet hierdie laaste tydjie saam met die skoolfamilie.

Mag julle almal 'n geseénde feesseisoen beleef en veilig reis waar julle ook al mag
gaan. Ons sien uit daarna om julle verfris terug te verwelkom in 2026.

Om die woorde van 'n Engelsman iewers te leen:

“The best is yet to come!”

Vriendelike groete
Henk Weyers



NUUS UIT GRAADR - Elizna Joubert

Prediker 3 herinner ons dat elke ding ‘n vaste tyd het. In die natuur
sowel as in ‘n mens se lewe, het God seisoene op ‘n besonderse
manier geskep. Al is elke seisoen anders, werk hulle as ‘n eenheid saam om groei te
bring.

Die graad R’e het Januarie winter beleef, elkeen het die onbekende ingestap,
gestroop van dit wat vir hulle bekend was. Soos hulle wortel begin skiet, het die
onsekerheid verdwyn en het daar bloeisels verskyn. Lente het meegebring dat
nuwe gesigte, nuwe maats geword het. Hulle was nou tuis in hulle nuwe
leeromgewing. Leerervarings, binne en buite die klaskamer, het daartoe bygedra
dat die leerders se kennis verbreed is. In die snoeiproses is elkeen se karakter gebou
en het daar groei in elkeen plaasgevind. Ons is tans in 'n somerseisoen waar ons die
leerders sien blom en die vrug van die jaar se harde werk kan geniet.

In elke seisoen is God se teenwoordigheid die konstante waaraan ons kan vashou.
Daarom weet ons wanneer ons mekaar binnekort groet, hierdie kinders wat diep in
ons hart gekruip het, in Sy goeie hande is. Hierdie koningskinders is gereed vir
verdere avonture. Ons groet hulle met ‘n geruste hart en sien met verwagting uit na
wat die toekoms vir hulle inhou.

Hoogtepunte van die kwartaal sluit in:

e Graad R-konsert “Die grootste geskenk”
Die leerders het behoorlik gestraal in hulle kostuums en die opgewondheid was
groot.

e “The incredible dogshow” het ons herinner hoe kosbaar ons vierpoot vriende vir
ons is.

e Graad R-sertfikaat oorhandiging waar harde werk beloon is.

Laastens, ‘n spesiale woord van dank aan s
elke juffrou en ons assistente. Dankie dat [
julle, julle taak as opvoeders aanpak met [
liefde.

"Waar daar liefde is, is daar groot g«
wonderwerke.”

Mag elke gesin ‘n sorglose somervakansie £
. . %
geniet saam met julle hartsmense.




GRAADR - FOTOBLAD




GRONDSLAGFASE: Akademie
_ Departementshoof - Sonja Nieuwoudt

%\ Hierdie bydrae het ek vanuit die inspirasie van skoenlappers
). ontvang. Die afgelope kwartaal was juf. Marli (gr. R) se klassie
9 @ verras met ‘n skoenlapper in hulle venster, wat besig was om uit
Az 'n papie te voorskyn te kom. Kort daarna het 'n maatjie 'n papie
skool toe gebring, met 'n bietjie goud wat op die papie sigbaar
was. Hierdie mooi beelde laat my dink aan die kinders wat ons

aan die begin van die jaar ontvang het, in hulle “papievorm”. Deur baie groei,

ontwikkeling en harde werk, kon ons aan hulle die toerusting gee om te ontwikkel

tot “skoenlappers” vir die volgende fase. Die goue skynsel op die papie laat my dink

aan hoe God ons soos goud bewaar. Die klaskamer is 'n veilige hawe waar ons ons

kinders se goud kon aanspreek om hulle te help ontwikkel en om te GLO en GROEI.

Waar ons aan die kinders raak, laat ons 'n teken van ons identiteit aan hulle en help

ons hulle om ’'n eie identiteit te ontwikkel.

Ek deel sommer net die volgende gedagtes:

1.

Die graad 3-leerlinge kon in Oktober weer aan die WKOD se eksterne sistemiese
toetse deelneem. Hierdie toetse sluit Wiskunde en Huistaal in. Die uitslae word
volgende jaar gedurende Februarie met ons gedeel.

. Op 27 November het ons 'n seremonie gehad, waartydens ons ons graad 3-

leerlinge in die Grondslagfase kon groet.

. Op 8 Desember was ‘n “opedag” vir 2026 se graad 4’s. Tydens hierdie

geleentheid het leerlinge hul nuwe onderwysers vir volgende jaar ontmoet en
het hulle 'n bekendstelling aan die nuwe vakke vir volgende jaar gehad.
Die afgelope kwartaal kon die gr. 1’s na Exotic Animal World gaan en die gr. 2’s
het hulle verlustig aan die mooi seelewe van die Two Oceans Akwarium.

. Die gr. 3’s kon 'n instappie vanaf Giraffe House geniet.

6. Die afgelope jaar kon al die grade die aangepaste klank- en leesprogram

(sistematiese klankbenadering) ten volle implementeer. Ons is positief en
dankbaar dat ons kinders se taalontwikkeling deel van hierdie deeglike en
effektiewe benadering kan wees.

7. Ek is so dankbaar vir ons hardwerkende en toegewyde personeel wat met
ervaring en passie ons kinders kon onderrig. Hul hartafdrukke was vol deernis,
begrip en liefde.

8. Die ondersteuning en samewerking van ons ouers is noemenswaardig.

9. Dankie aan die beheerliggaam wat altyd ons finansiéle versoeke help
verwesenlik en onderwys in ons skool vergemaklik. Ons waardeer elke ouer wat,
soms in uitdagende omstandighede, hul skoolfondsbetaling 'n prioriteit maak.
Ons waardeer die leerondersteuningskomponent van ons skool, wat waarde
toevoeg tot elke kind.

10.Dankie aan elke leerling wat so moedig skool bygewoon het en ons
omstandighede met hul lewensenergie verryk het.

11.0ns is dankbaar vir die voorreg om assistente in ons fase te kon hé, wat altyd
ekstra hande oor ons kinders was en sodoende maksimale onderrig help
moontlik maak het.

12.0ns groet ook ons graad 3-leerlinge wat volgende jaar na ‘n nuwe fase beweeg.
Ons weet julle is goed voorberei en gereed vir nuwe uitdagings.

Mag elke gesin ‘n vakansie propvol herinneringe opbou, hierdie voorreg is nie vir
ewig nie. Lekker rus.

Groete uit ons Grondslagfase

Sonja Nieuwoudt




INTERSENFASE: Akademie
_ Adjunkhoof — Gawie Nieuwoudt

Ons het 'n baie besige maar terselfdertyd, 'n baie geslaagde jaar agter die rug.

Tydens die vierde kwartaal het ons die leerlinge begin afrond vir die finale eksamen
van 2025. Talle informele- en formele assesserings het plaasgevind. Die kollegas
moes streng volgens die departementele voorskrifte hou. Ons het ‘n baie volledige
vraestelkontrolevorm en ‘'n modereringsproses wat ons in staat stel om goeie
vraestelle op te stel.

Tydens die oueraand wat op 19 Oktober 2025 plaasgevind het, het ons gefokus op
die leerlinge wie se vordering uitvalle toon. Die ouers kon met die kollegas oor hulle
kinders se akademiese vordering gesels en so planne beraam om die situasie te
verbeter.

Die graad 3- en graad 6-leerders moes ook die sistemiese evaluerings op 21 Oktober
2025 aflé. Die praktiese sy van die toetse het goed verloop. Die uitslae sal ons eers
volgende jaar ontvang. Verlede jaar se uitslae, soos voorheen genoem, was puik.

Die graad 4’s het op 3 - 6 November 2025 Stellenbosch te voet leer ken. Hulle het
dit baie leersaam gevind en terdeé geniet. Hulle was van 22 tot 24 Oktober 2025
ook op hulle eerste buitelugkamp naby Villiersdorp by die SOS-Kampterrein.

Verder het hulle hul tweede eksamen afgelé. Dit bly vir ons ‘n riem onder die hart as
ons sien hoe mooi hulle onder ons bekwame kollegas se leiding gevorder het .

Die graad 5-leerlinge het Tafelberg besoek terwyl die graad 6-leerlinge die Museum
of lllusions besoek het.

In die graad 7-Wiskunde klas werk en speel die leerders

ewe hard! Die leerders het met die aanleer van die
~ konsep, buite-oppervlakte, hulle eie dobbelstene
| gemaak en is daar ‘n slangetjie-en-leertjie-kampioen in
elke klas gek|es| Ons glo dat leerders hierdie formule

#EikieWiskunde

LAERSKOOL EVKESTAD

Die Wiskunde-personeel het op Maandag, 24 November, Fibonacci-dag gevier... dit
is immers een van die bekendste wiskunde-getalpatrone. Plakkate is orals in die
skool opgesit om bewuswording te kweek.

Ons het op Dinsdagaand, 9 Desember, die graad 7 se bo-tagtigtoekennings-
geleentheid gehad. Arielle Nell is aangewys as ons Dux-leerling van 2025.

Terugskouend is ek besonder trots op ons skool. Die jaar was 'n groot sukses, ons
standaard is hoog en die mense betrokke by ons skool lewer werk van uitstaande
gehalte. Ons leerlinge vind goeie akademiese prestasie as baie “cool”! Verder is
daar ‘n gees van OMGEE en TOEWYDING wat vir my baie spesiaal is.

'n Opregte dank aan alle ouers, leerlinge en kollegas vir julle harde werk en
ondersteuning. Ons as span het die waardes van Laerskool Eikestad pragtig
uitgeleef.

Dit is opvallend hoe graag nuwe mense by die Eikestad-familie wil aansluit. Ons
doen dus iets reg.

G. Nieuwoudt




TEGNOLOGIE EN LEER

Hier by ons skool voorsien ons rekenaaropleiding aan alle leerders van
graad R tot graad 3 om hulle vroegtydig voor te berei vir die
Intermediére Fase. Reeds vanaf graad 2 begin ons om leerders bekend
te stel aan Google Classroom, Google Slides, Google Docs en Google
Forms, sodat hulle digitale vaardighede natuurlik kan ontwikkel.

Ons gebruik ook CAMI en die CAMI Reader, wat uitstekend |
werk in beide Afrikaans en Engels. CAMI Web bied 'n reeks
hoogs effektiewe wiskunde- en perseptuele programmodules

wat in die klaskamer gebruik word om leer te versterk. :

7’

geletterdheid en tegnologiebegrip deur ’‘n prettige, =
speletjiebasis-kurrikulum verbeter. Vir onderwysers bied dit g
'n gratis portaal waar vooruitgang gemonitor kan word, lesse §
aangepas kan word en take maklik geskep kan word. Hierdie |
geintegreerde benadering help om ’'n sterk digitale grondslag
vir elke leerder te bou.

In graad 4 het ons die jaar gefokus op die bemeestering van die Google Education
Suite. Hoe om self Google Classroom te gebruik en takies wat deur onderwysers
opgelaai word te voltooi en in te handig. Ons het
| meestal gefokus op Google Slides om take te voltooi

soos om ’'n voorlegging van hul SOS-kamp aktiwiteite

te ontwerp. Leerders het ook G-mail bemeester en

hoe om prentjies op die internet te soek om in take
- te inkorporeer. Die intermediére fase maak ook
= gebruik van die Google Badges, waar leerders video-
%" tutoriale voltooi, om sodoende sekere aspekte van
M Google te leer en te bemeester.

Graad 5 volg baie nou op graad 4 met Google Slides
¥ en G-mail as die basis. Die moeilikheidsgraad verskil
wel asook die funskies wat gebruik word. Ons graad 5
leerders hej ook hierdie jaar aan kodering begin raak



waar hulle met behulp van Google se platform CS First op Scratch verskeie
koderingsaktiwiteite uitgevoer het. Die graad 6’e en 7’s word aan nuwe programme
soos Canva bekendgestel, waar daar geleer word om met template van verskeie
dokumente te werk. Die graad 6-leerders het plakkaattemplate gebruik vir
advertensies en uitnodigings en die graad 7-leerders het geleer hoe om 'n CV met
behulp van 'n templaat op te stel. Hul CV is gegrond op navorsing wat oor hul
droomloopbaan in die rekenaarklas gedoen is. Die graad 6- en 7-leerders het ook in
die eerste twee kwartale die bogenoemde koderingsplatform gebruik om verskeie
speletjies te kodeer.

Reg deur die jaar word ons Chromebooks ook in die klaskamers gebruik om ’n
verskeidenheid vakke se assesserings en take te voltooi. Die leerders geniet dit om
tegnologie in die klaskamer te gebruik en ons fokus daarop dat dit bydra tot die
klaskamer en leer vergemaklik en interessant maak.

ME & (i
BREERRBD
oW

LEERDERONDERSTEUNING

Leerdersorg—Marianza Theart

Na 'n opwindende jaar vol bedrywighede sluit die Eikiehart hierdie jaar
met dankbaarheid af. Ons het groot waardering vir elke gesin wat ons
verskillende fondsinsamelingsprojekte met oorgawe ondersteun het.

Die Eikiehart kry jaarliks die geleentheid om g
tydens die skool se gholfdag fondse in te samel.
Spelers het in goeie gees donasies aan die
Eikiehart gemaak, en in ruil daarvoor ‘n ekstra hou
met ‘n gholfstok, wat die helfte van die normale
lengte is, ontvang.

[ ]

= | Die kaartjieprojek was ook vanjaar ‘n groot sukses. Daar moet
! /JJ \m / melding gemaak word van die pragtige kunswerke wat
) *-Z:;‘/ leerders ontwerp het. Hierdie kunswerke is in hoé gehalte
< TE : kaartjes, kalenders, notaboekies en magnete omskep. Ons het
‘n gelukkige trekking vir alle leerders wat ‘n bestelling geplaas

het, gehad. Jaden Naude in graad 3.4, was die gelukkige
wenner.

Die fondse wat vir die Eikiehart ingesamel is, het vanjaar die volgende
ondersteuning vir behoeftige leerders in Eikestad gebied:

o 1 psigo-opvoedkundige evaluasie

o 2 leerders se spelterapie

. 1 leerder se spraakterapie

. 1 leerder se arbeidsterapie

o 2 sporttoere of -kampe

. 4 nasorgleerders geborg

o 4 koskratte twee weekliks voorsien
o 6 kospakkies daagliks voorsien

o skryfbehoeftes

Die dames wat op die Eikiehart-komitee dien, is van onskatbare waarde. Hulle gee
hul tyd en energie om elke twee weke koskratte te pak of kospakkies by die skool af
te lewer. Indien jy graag betrokke wil ragk by die Eikiehart deur op die komitee te



dien, is jy baie welkom om vir René of Marianza te kontak.

Die graad 6-kospakkieprojekleerders het weer vanjaar die kospakkies behartig.
Hierdie leerders kon vrywillig aan die projek deelneem deur verantwoordelikheid te
neem vir die voorbereiding daarvan voor skool. Die leerders is in diensbeurte
ingedeel en het op hierdie manier ons skool se waardes van omgee en
diensbaarheid uitgeleef.

Eikestad is werklik ‘n omgee-skool omdat ons onderwysers en terapeute die moeite
doen om die ekstra myl met elke leerder te stap. Sodoende word verseker dat Eikies
die geleentheid kry om hul volle potensiaal te bereik.

Mag elke Eikie hierdie feesseisoen onthou waarvoor julle dankbaar is en kosbare
familietyd geniet. Mag die Here se liefde en seén elke leerder en hul gesin omvou.




KULTUUR
_ Departementshoof — Karin Soyez

YT
Gy EIKESTAD KORE - Marli Vosloo

~ " Terugblik op ’n fantastiese koorjaar.

Wat 'n jaar van musiek, groei en besonderse herinneringe!
Ons koorgemeenskap het weereens gewys dat wanneer &
kinders saam sing, iets magies gebeur.

Hoogtepunte in 2025 was volop. Puik uitslae by die Stellenbosch Eisteddfod, Ko’ lat
ons sing koorfees by H/S Stellenbosch en Paul Roos musiekfees saam met Elvis
Blue om net ‘n paar te noem.

Een van ons groot hoogtepunte in kwartaal 4 was beslis ons eie Besing Koorfees,
waar ons die ongelooflike voorreg gehad het om die verhoog te deel met die
talentvolle Joshua na die Reén en sy orkes. Ons sangers het met trots opgetree, en
die ervaring om saam met sulke professionele kunstenaars en gaskore te sing sal
nog lank in almal se harte bly.

Ons het ook met groot entoesiasme deelgeneem aan die Bastion Silvervaringfees,
waar ons koor met helder stemme en sprankelende selfvertroue die verhoog kom
volsing het. Dit was 'n feestelike dag waar ons sangers se harde werk mooi beloon
is.

'n Verdere spesiale gebeurtenis was ons Sing dis Kersfees-vertoning by die
prentjiemooi Nooitgedacht Wynplaas. Tussen glinsterliggies, mooi dekor, 'n heerlike
piekniek en vrolike Kersgees het ons koor die atmosfeer met warmte en vreugde
gevul —die perfekte begin van die feestyd.

Ons is ongelooflik trots op elke sanger wat hulle hart en stem in hierdie jaar se
musiek geplaas het. Hulle toewyding, energie en liefde vir sang het hierdie jaar
werklik onvergeetlik gemaak. Eikestad is ongelooflik trots op ons Akkerkoor en
Eikekoor. Dankie dat julle saam met ons sing, saam groei en saam herinneringe
bou. Ons sien reeds uit na nog mooier musiek in die nuwe jaar!




EIKEORKES - Mariétte Schumann

Daar het 'n wonderlike kerskonsert op 12 November by die wonderskone
Nooitgedacht plaas net buite Stellenbosch plaasgevind. Die Eikeorkes het
saam met die Akker- en Eikekoor met hul optrede ‘n bedanking gedoen vir
alles wat ons hierdie jaar ontvang het. Dit was die eerste optrede van die
spesifiek gekomponeerde Variasie op die tema van Beethoven se 9de simfonie
‘Alle menschen werden Bruder’ deur die Wes-Kaapse komponis Christi Boonzaaier. Daar was
selfs twee blokfluitiste wat kom saamspeel het, die jongste in gr 2. ‘Nearer my God’ het ook
die gr. 8 oudlid Isabella du Toit ingesluit.

Hierdie is my Bedanking vir 2025:

Ek het ontvanklike kinders ontvang wat met graagte iets nuuts wil baasraak op hul spesifieke
instrument, meer leer van die ander orkesspelers se instrumente en saam musiek maak
sodat die klankkwaliteit van die verskillende instrumente met mekaar deel in die
harmoniese struktuur wat die komponis neergepen het.

Ek het met dank die graad 7 orkesspelers ontvang wat met uithouvermoé vir meer as een
jaar konstant orkesoefeninge bygewoon het. Dit gaan hulle help om vroeér in te skakel by
die hoérskool orkeste in watter formaat hulle ook al is.

Ek het met dank nuwe, jong gr 4-, 5- en 6-orkeslede ontvang wat entoesiasties baie moeilike
nuwe repertorium vinnig baasgeraak het. Dié wat in die middel van die jaar aangesluit het,
moes ses maande se inoefening doen na die kunswedstrydoptrede waar ons met ‘n Cum
Laude en beker beloon is. Die jong ouderdom van die orkeslede beteken daar gaan soveel
groei moontlik oor die volgende 4 jaar vanweé bestendigheid wees. Die totale aantal gr. 7’s
wat ons met graagte aanstuur vir hoérskool orkeste is hierdie jaar minder as vorige jare.

Baie dankie aan Rayno Booysen wat elke week getrou op sy pos is om ons te begelei op die
klavier.

Ek bedank die ouers wat dit moontlik maak vir hierdie spesiale groep musikante om hul
kennis in kamermusiek en ensemblespel te verbeter.

Ns. Dankie vir Bernie’s Blues wat enige orkesoefening laat afsluit met glimlagte op
gesigte.




MUSIEKDEPARTEMENT - Renée van den Berg

Liewe Eikestad-ouers, leerders en kollegas

> & om aan die einde van 2025 afskeid te neem van hierdie verrykende en
geseénde seisoen van my lewe. Ek skaal in 2026 af en maak spasie vir
'n betrekking by Curro in Somerset-Wes.

Dit was een van die grootste vreugdes om vir die uitsonderlike kinders by Eikestad
les te gee en julle as ouers te leer ken. Dankie dat 'n deel van jul kinders se musikale
reis aan my toevertrou is. My hart bly steeds by Eikestad en ek gaan voort met
vakwerk by PRG en HSS. Ek hou aan om ons kinders te steun, al is dit op 'n afstand.

Ons het 2 uitsonderlike onderwysers aan boord vir 2026. &
Josie McClure gaan die saxofone neem en Annamarie
Bam die klarinette. Ek het nabye verhoudings met beide
en vertrou hul volkome.

Verhoudings gebou in musiek vergaan nooit en ek stap in vrede en vertroue die
toekoms in met die wete dat ek die heel beste musiekdepartement agterlaat om
ons leerders verder te lei.

Hierdie jaar het ons gewys waarvan ons gemaak is — die groei en prestasie in die
departement was ongekend en met die spesialiste in ons midde was geen uitdaging
te groot nie. Dankie aan die Eikstekende musiekpersoneel — jul is meer werd as
goud en diamante.

Met groot vreugde en opgewondenheid kondig ek aan dat Pieter-Adriaan Stofberg
die leisels oorneem as musiekhoof by Laerskool Eikestad. Hy beskik oor 'n BMus in
musiek-uitvoering, 'n MMus in musiek-pedagogiek, 'n post-graadse sertifikaat in
onderwys, en twee uitvoeringslisensiate, wat sy diep toewyding aan musikaliteit en
uitnemendheid weerspieél.

Pieter-Adriaan is 'n passievolle en toegewyde onderwyser, |
bekend daarvoor dat hy jong musikante met selfvertroue
en nuuskierigheid laat groei. Hy is ook 'n aktiewe uitvoer-
ende kunstenaar, wat sy liefde vir musiek met energie en
kunssinnigheid na die verhoog bring. Buite die klaskamer
is Pieter-Adriaan 'n entoesiastiese stapper, wat balans en §
hernuwing in die natuur vind.

Ek groet met die woorde van die ontslape Ronnie Samaai, een van die land se groot-
ste gemeenskapsmusikante, dosente en kunste-aktivis:

“Wanneer jy musiek beoefen, sal jy nooit alleen wees nie.”

b

'

|

3




REDENAARS - Rouxlani Bence

5 van ons leerders het Eikestad se naam by die jaar se OppieTong Af

N. ) ‘ Redenaars en Radikale Redenaars Finaal hoog gehou. Hulle het hulle

harte uitgepraat en uitstekende prestasies
behaal.

Uitslae vir die onvoorbereid van OppieTong Af

Lara de Kock 1ste

Karla van der Colff 3de
Anna van der Ahee 6de
Genevi du Toit 11de

Uitslae vir die voorbereid van OppieTong Af

Karla van der Colff 10de
WJ Conradie 11de

Genevi du Toit was 5de in Die Goue Tong afdeling.

WIJ Conradie was 1ste by die Radikale Redenaars in sy groep
van graad 4 - 5.

Ons is ongelooflik trots op elkeen van hierdie leerders.
Dankie vir julle harde werk en toewyding.

Baie geluk.
adikale
edenaars

* Individuee!
* Twoetalig

* Exsporim

* Spanne

pie tong af

FISIESE GERIEWE

_ Terreinbestuurder — Wilhelm van der Merwe

Uit die Terreinkantoor

So is dit al bykans tyd om die adventskrans teen die voordeur te hang.
Nog n jaar kom tot sy einde.

Ek wil graag van die geleentheid gebruik maak om dankie te sé vir al die ouers wat 'n
aandeel gehad het om dinge vanjaar te laat gebeur. U bydraes op verskeie viakke
word baie waardeer en maak soms die werk vir ons makliker en aangenaam.

¥ Lukas sterk mooi aan na sy heupvervanging en ons sien uit daarna
% om hom in Januarie weer te sien.

. Die span is ook uitgedos in nuwe uniforms en lyk sommer baie
L deftig. Dankie vir jou moeite hiermee, Albert.

Verskeie klein projekte word nog ter elfder ure gedoen soos 'n vars
laag verf op die sentrum, ‘'n muur om die graad R-sandput, die opgradering van die

pilare onder die afdak, die toebou van die afdak in die fietsvierkant en die bou van
'n nuwe stoor.

As span wens ons iedereen 'n baie lekker vakansie en ‘'n baie geseénde Kerstyd toe.
Bly gesond en wees veilig tot ons weer sien in 2026.




SKOOLAKTIWITEITE

CSV - Elizna Joubert (&

Ons het die kwartaal die voorreg gehad om op ‘'n hoé GEKIES
noot af te sluit. GELIEFD
Die gebedsweek het vanaf 27 November tot GENOEG
5 Desember plaasgevind. > §

¥ “w¥ .ﬁ\\f A 4

Interaktiewe stasies met eksperimente het hierdie hoofkonsepte vir
die leerders prakties voorgestel. Ons vertrou dat die saad wat gesaai is, in elkeen
mooi vrug sal voortbring.

Hierdie generasie is gekies om in 'n tyd soos die 'n verskil te maak. Elkeen het 'n
besonderse roeping en wanneer hulle besef hoe geliefd hulle deur hulle Skepper is,
sal niks hulle kan keer om dit waarvoor hulle geroep is, uit te leef nie. Ons sien met
verwagting uit hoe Sy liefde deur hierdie kinders geleef gaan word!

Baie dankie aan al die Omgee-ouers wat vir ons intree deur gebed.

Ons bid dat elke gesin 'n besonderse rustyd sal hé, gevul met Sy teenwoordigheid.




BIBLIOTEEK — Anri Schoonees

M Hierdie kwartaal kon ons vir oulaas nog boeke vir die kinders aankoop.
"4 Dis ‘n groot voorreg om boeke vir die kinders te koop. Nou is daar 'n
' heerlike nuwe uitbreiding van leesgenot.

Na 'n jaar van baie bedrywighede en lekker boeke uitneem in die bibli-
oteek was die grappie boeke, Dogman, Diary of a Wimpy Kid en Investigators reekse
maar nog steeds die gunstelinge onder die kinders.

Die mediahelpers en biblioteekprefekte is ons feétjies in die biblioteek. Sonder hulle
toewyding en daaglikse opoffering en harde werk, sou die biblioteek nie so
spoggerig en netjies gelyk het nie. Ons waardeer julle deursettingsvermoé reg deur
die jaar en ek wens die biblioteekprefekte net voorspoed toe vir hul hoérskool
loopbaan.

Ons sien ook uit daarna om volgende jaar die nuwe span te verwelkom. Ons is
opgewonde om nuwe uitdagings aan te pak en 2026 ‘n jaar vol herinneringe te
maak.

Geniet die vakansie saam met familie en vriende. Mag julle veilig reis en mag die
kerstyd ‘n ongelooflike spesiale tyd vir elkeen wees.

So kom die jaar ook tot ‘n einde... ons leesavontuur binne die biblioteek word nou
eers op ys gesit sodat elkeen hul vakansie kan geniet.
Feesgroete vanuit die biblioteek.




LEERLINGRAAD

En net so staan ons aan die einde van ons
laaste kwartaal — 'n kwartaal vol harde werk
én hope pret!

Die tennisspelers het hul harte uitgespeel
. tydens verskeie toernooie, krieketwedstryde is
- volstoom gespeel, swemmers het by galas

‘-",:{*: om aan uitdagende byeenkomste deel te
AT

Ons het die kwartaal ook ‘n GROOT skenking van splinternuwe Vigour-gym
apparate gekry. Ons as leerders kan nou volstoom oefen ter voorbereiding vir die
sportbedrywighede.

Maar sport is nie al wat geskitter het nie! Aan die kultuurkant het ons kore met
oorgawe gesing by verskeie optredes. Ons redenaars het uitstekend presteer met
leerders wat by OppieTong Af én Radikale Redenaars se finales deelgeneem het.

Eikestad is egter veel meer as net harde werk. Die kwartaal was vol spesiale
“lekker” oomblikke.

Die gr. R-leerders het met groot opgewondenheid vir hul Kerskonsert geoefen. Dit
was ‘n paar wonderlike aande vol blink ogies en trotse ouers wat hard gejuig het.
Die ouers het ook hulle kant gebring by die Gholfdag en Akkergooi — dit was ‘n
ongelooflike dag. Daar is heerlik gelag en baie gesweet maar die een ding is seker
en dit is dat almal hope pret gehad het.

Die grad 7’s van 2020 het tydens die Matriektee by ons kom kuier en het weer ‘n

bietjie soos hul laerskool-self gevoel. Dit was 'n besondere dag waarop ons kon sien
hoe hulle grootgeword het en kon luister na hul drome en doelwitte. Ons het
weereens besef - eens 'n Eikie, altyd 'n Eikie.

'n Groot dankie aan elke maatjie vir die ondersteuning van vanjaar se DBV-projek.
Dit is hartverwarmend om te sien hoeveel Eikies omgee vir diere en hul welstand.
Baie hond- en katmagies gaan hierdie Desember vol wees danksy julle goeie harte.

As hoofleiers van 2025 wil ons graag dankie sé aan elke leerder en personeellid wat
hierdie jaar so besonders gemaak het. Dit was vir ons 'n eer om ons skool te dien en
deel te wees van soveel spesiale oomblikke. Ons het baie geleer, gegroei en
herinneringe gemaak wat ons vir altyd sal saamdra. Dankie dat julle ons gevolg,
ondersteun en saam met ons gelag het.

Ons is trots om Eikies te wees, en ons hoop dat ons 'n positiewe nalatenskap vir die
leiers wat na ons kom agterlaat.

Sterkte aan die nuutverkose leerlingraad. Hierdie skool het baie stories, en jllle is
deel daarvan.

Onthou dit is 'n voorreg om
'n Eikie te wees.

Mag julle almal ’n vreugde-
volle feesseisoen hé en’'n
lekker vakansie!




LEERLINGRAAD 2026 - DOGTERS

Alcka Samuels Anna van der
Ahee

Leah Keuler

Eva van der Westhuizen



LEERLINGRAAD 2026 - SEUNS

a m :
Jean-Daniel du Toit George Fullard Jean Jordaan

-
lan Kotze Johan Marais

! .

Jacques Scholtz Wilhelm Schmidt Braam van Velden

SPORT
Sportbestuurder — Albert Fullard

ATLETIEK - Janke van Wyk

M Die 2025-atletiekseisoen by Laerskool Eikestad was ‘n seisoen vol
energie, deursettingsvermoé en trots. Van die eerste afrigtingsessie tot
die laaste byeenkoms het ons atlete hul skool met entoesiasme en
spangees verteenwoordig. Elke deelnemer - of dit nou op die baan of
op die veld was - het hul beste gegee en bewys dat harde werk en
toewyding altyd vrugte afwerp. Die ondersteuning van ouers, afrigters
en onderwysers het verder bygedra tot ’‘n atmosfeer van opwinding en
samehorigheid wat Eikestad se atletiektradisie voortdra.

PSS Grondslagfase atletiekbyeenkoms, 21 Oktober 2025

Dit was ‘n warm sonskyndag op die baan en die opgewondenheid =¥
was tasbaar. Die atlete het puik sportmanskap en dissipline op en § ;
van die baan getoon. Ons atlete het pragtig presteer en baie & '

medaljes ingepalm. Die aflosspanne het puik presteer, waar vyf

-Mari Hattingh, Gabriel Habana, Teagan Claassens, Louis Fourie,
Miller Crouse en Tyler Greenberg. 80m medaljes: Sophia Barnard
en Carter Kruger.

Sl nasHua

Nashua De Hoop atletiekbyeenkoms, 24 Oktober
2025

Die wind was snerpend, maar die energie en
glimlagte was warm en opreg tydens die Nashua
=| atletiekbyeenkoms by Laerskool De Hoop. Ons het

van vyfuur tot net na ag saam met 6 ander skole op
die atletiekbaan ons beste gegee. Elke Eikie was vasberade om die ander atlete uit
te stof.. en ons het! Ons het 9 goue medaljes, 9 silwer medaljes en 8 brons
medaljes huis toe gebring.

Bredasdorp top 10-atletiekbyeenkoms,

31 Oktober 2025

Die Eikies het op 31 Oktober 2025 met groot
entoesiasme aan die Bredasdorp Top 10-%
byeenkoms deelgeneem, en dit was 'n baie]
lekker dag vol sportgees en opwinding! Almal het
hul bes gegee en ons skool met trots verteenwoordig. Die harde werk het beslis
vrugte afgewerp. Ons het drie medaljes huis toe gebring! Nina Smit het 'n 3de plek
in gewigstoot behaal, HJ van Zyl het 2de in diskus geéindig, en Sanmari Botha het
met groot trots die 1ste plek in die 1200m verower. Baie geluk!

Lochnerhof Top 12-byeenkoms, 1 November 2025

Op Saterdag, 1 November, het 'n groep van ons talentvolle
atlete aan die Lochnerhof Top 12-byeenkoms deelgeneem.
Die dag was vol sportmangees en uitstekende prestasies op
die baan en veld. Ons atlete het dit ongelooflik geniet en
teen sterk kompetisie hul beste gegee. Die harde werk en
deursettingsvermoé het beslis vrugte afgewerp - ons het
met sewe medaljes huis toe gekom! Nina Smit - goud in
gewigstoot, Leila Barnes - silwer in verspring, Jandré van
Niekerk - goud in 800m, Sanmari Botha - silwer in 800m,
Jean-Luc Quinot - silwer in hoogspring, Miller Crouse - brons
in 100m, Jean Kleu - brons in 80m.

LS Stellenbosch junior leer-aflosbyeenkoms, 4 November 2025

| Laerskool Stellenbosch het op 4 November die junior leer-
aflosbyeenkoms met groot sukses aangebied. Die
byeenkoms is op die splinternuwe tartanbaan by Hoérskool
Stellenbosch gehou, en ons jong atlete het met trots en
B deursettingsvermoé  deelgeneem. Ons spanne het
| uitstekend gevaar en bykans in elke aflositem ‘n medalje
ingepalm! Dogters o. 7: Goud, Dogters o. 8: Goud, Seuns o.
L ¥ 7: Goud, Seuns o. 8: Goud, Seuns o. 9: Silwer, Dogters
L gekombineerd: Silwer, Seuns gekombineerd: Goud, Dogters
& Seuns gekombineerd: Goud.

JC Swart Atletiekbyeenkoms, 4 November 2025

36 atlete het na Laerskool Durbanville gereis om saam met 10 | 2
ander skole aan die hierdie byeenkoms deel te neem. Dit was 'n
winderige dag, maar ons het die wind in ons guns laat tel en die
podium vol gestaan. Ons stap weg met 6 goue medaljes, 7
silwermedaljes en 4 bronsmedaljes. Dit stop ook nie daar nie. Ons |
wen die wisseltrofee vir die o. 7 tot 0. 9 spanwenners én ons
eindig algeheel 2de van die top skole!

2 Courtrai Prestige atletiekbyeenkoms 2025

! Die jaarlikse Courtrai Prestige Atletiekbyeenkoms is
4 op 'n versengende warm dag by die Dal Josafat-
~ stadion in die Paarl gehou. Ondanks die uitdagende
hitte, het die Eikies uitmuntende sportmanskap en
~ spanpoging getoon. Ons atlete se harde werk en
toewyding het vrugte afgewerp, met ’'n
“indrukwekkende totaal van vyf medaljes wat huis toe

gebring is: 1 goud, 3 silwer en 1 brons.

Die atletiekseisoen het weereens gewys dat Laerskool Eikestad nie net trots is op
prestasie nie, maar ook op die gees van samewerking en sportmangees wat ons
leerders toon. Elke atleet het bygedra tot ’'n seisoen vol hoogtepunte en
herinneringe wat nog lank sal bly leef. Ons sien met opgewondenheid uit na die
2026-atletiekjaar, met die wete dat Eikestad se jong atlete weer hul skool se naam
met trots sal uitdra — op én langs die baan.

7
&' 2025 Nashua Winelands Athletics Meetin
& B De Hoop Primary School




KRIEKET - Dewald Human

1 Eikestad het die afgelope kwartaal 'n baie suksesvolle seisoen op die
krieketveld gehad. Daar is altesaam 33 wedstryde hierdie kwartaal teen
15 skole gespeel waarvan Eikestad 24 gewen het.

Hoogtepunte vir die seisoen:

- Schalk van der Westhuizen slaan 87 van 62 balle teen Lochnerhof
- Schalk Lubbe slaan 84 van 36 balle teen Courtrai

- lan Kotze slaan 60 van 38 balle teen Gordonsbaai

- Luke Mackie slaan 59 van 27 balle teen Gordonsbaai

- Franco le Roux slaan 51 van 25 balle teen Gordonsbaai -
- Thomas Geldenhuys slaan 106 van 56 balle teen Gordonsbaai |

- Luke Mackie slaan 67 van 97 balle teen Boishaai "
- PG le Roux slaan 76* van 59 balle teen Boishaai

- Roelof Jacobs slaan 51* van 54 balle teen Boishaai
- Nathan dos Santos slaan 63 van 59 balle teen Somerset House

- Nathan dos Santos slaan 55* van 51 balle teen Hendrik Louw

- Rikus Schmidt neem 4 paaltjies vir 24 lopies teen Hendrik Louw

- Thomas Geldenhuys slaan 61 van 54 balle teen Hendrik Louw

- lan Kotze neem 4 paaljies vir 12 lopies teen Hendrik Louw

- Wim Kieviet neem 4 paaltjies vir 6 lopies teen Somerset Wes Primér
- Joha Viljoen neem 4 paaltjies vir 10 lopies teen Somerset Wes Primér

- Andre van Niekerk neem 4 paaltjies vir 3 lopies, insluitend ‘n driekuns teen
Stellenbosch

Die o. 13A-krieketspan het die geleentheid gehad om vanaf 15 tot 17 Oktober na
Ggeberha te toer. Hulle het baie pret gehad en verskeie aktiwiteite soos putt-putt,
speletjiessentrum en binnehuise krieket geniet. Hulle het twee wedstryde teen
Sunridge en Woodridge gespeel waarvan hulle een teen Woodridge verloor het. Die
wedstryd teen Westering het ongelukkig uitgereén.




Hoogtepunte vir die toer:
- lan Kotze slaan 52* teen Woodridge
- Thomas Geldenhuys slaan 103* van slegs 69 balle teen Sunridge

0. 11-ses-aan-‘n-kanttoernooi:

Eikestad se 0. 11-span het op Vrydag, 24 Oktober, aan Durbanville se ses-aan-‘n-
kant-kriekettoernooi deelgeneem. Ons het goed gevaar en verloor in die plaat-
finaal.

Hoogtepunte vir die toernooi:
- Andrew le Roux slaan die tweede meeste lopies vir die toernooi
- Josh Bekker word aangewys as die beste veldwerker vir die toernooi

0. 13-6-aan-'n-kant-toernooi

Eikestad het twee o. 13-spanne gehad wat op Saterdag, 8 November, aan Laerskool
Stellenbosch se ses-aan-'n-kant-kriekettoernooi deelgeneem het. Die 0. 13-spanne
het ook goed gevaar en die twee spanne het teen mekaar in die plaat-finaal
geéindig.

Eikestad wens vir Thomas Geldenhuys en lan Kotze geluk wat
hierdie  kwartaal onderskeidelik die meeste lopies
aangeteken het en die meeste paaltjies gevat het.

Ons gelukwense gaan weereens ook aan Thomas Geldenhuys
 met sy verkiesing tot die 0. 13-Boland krieketspan. Hy het vanaf
| 29 November tot 2 Desember deelgeneem aan die nasionale
 krieketweek in Benoni wat deur Krieket Suid-Afrika aangebied
word. Thomas het Eikestad se naam hoog gehou en ons is trots

Woa

op hom!

Baie dankie aan elke krieketspeler wat in hierdie kort, maar besige paar weke hulle
beste gegee het en by die oefeninge getrou aanhou werk het. Julle hou Eikestad se
naam hoog en ons is trots op al ons spelers. Ons sien uit daarna dat die krieket weer
in 2026 begin!

MINI-KRIEKET - Morné Taljaard

8 Die 0. 7- tot 0.9-mini-krieketspanne het hierdie kwartaal by Laerskool
/7 Courtrai en Laerskool Stellenbosch se mini-krieketdae gespeel en het
ook in wedstryde teen Paarl Seunskool meegeding.

Verder het die 0. 8A- en 0. 9A-mini-krieketspanne die geleentheid gehad om aan
Laerskool Durbanville se 'day/night'-toernooi, wat onder die spreiligte van
Durbanville Krieketklub plaasgevind het, deel te neem.

Die o. 9A-hardebalspan het ook die geleentheid gehad om 4 krieketwedstryde te
speel teen onderskeidelik Hendrik Louw, Gordonsbaai, Somerset College en
Rhenish en het al 4 wedstryde gewen.

Baie dankie aan al die mini-krieketspelers vir hul deelname en getroue bywoning
van oefening, asook 'n hartlike dank aan die harde werk van die afrigters.

SWEM - Rudi Neethling

8 Die swemseisoen het in kwartaal 4 afgeskop meth

ons jaarlikse Vinsure gala wat op die 28ste Oktober
deur De Hoop aangebied word. Ons o. 7- tot o. 14-
Eikies het deelgeneem. Daar was slegs ‘n§
handjievol deelnemers aangesien dit individuele
items en slegs een leeraflos vir beide seuns en dog- &
ters was. Ons Eikies het soos altyd hul goed van hul taak
gekwyt en hul het met ‘n hele paar podiumplekke weggestap.

Hulle het ons naam vir seker hoog gehou. |

Ons volgende kompeterende gala was die Nautilus Gala wat
deur Hoér Meisieskool Paarl aangebied is. Hier het meer van
ons swemmers geleentheid gekry om deel te neem aangesien
dit individuele items sowel as baie aflosse ingesluit het. Dit
was wel net vir ons senior swemmers van o. 11’s tot o. 14’s.
Die kompetisie was sterk gewees, maar ons het steeds pres- |
teer en podiumplekke behaal. Ons swemmers se sportman-
skap het vir seker uitgestaan by die byeenkoms. Welgedaan!

Die laaste gala waarmee ons die seisoen afgesluit het, was
Paarl Seunskool Primér se jaarlikse Prestige Gala wat die 11de
November in die Paarl plaasgevind het. Hier het van o. 7 tot
0. 14 aan individuele items sowel as aflositems deelgeneem. [
Ons het teen sterk skole gekompeteer, maar steeds vasgebyt &
en Laerskool Eikestad se naam en beeld hoog gehou. |
Welgedaan aan die swemmers wat podiumplekke ontvang §
het.

Ons het die seisoen met groot ywer aangepak en beslis
suksesvol afgesluit. Knap gedaan aan elke liewe Eikie- @
swemmer wat ‘n bydrae gelewer het tot die suksesvolle
swemseisoen.



TENNIS - Nicke Burger

’n Skitterende Einde aan die 2025-seisoen

Die vierde kwartaal van 2025 was propvol opwindende wedstryde,
: indrukwekkende prestasies en kosbare herinneringe vir Eikestad se
tennisspelers. Met trots, toewyding en uitmuntende sportmangees het hulle van
Stellenbosch tot Ceres, Hartenbos en die Paarl hul merk gemaak - en Eikestad se
naam met trots hoog gehou.

Ceres Tennistoernooi | 2 - 4 Oktober 2025

Ons o. 1ll-seuns- en dogterspanne het aan die jaarlikse Ceres Tennistoernooi
deelgeneem en teen sterk skole soos De Hoop, Rhenish, Swellendam, Gene Louw,
Welgemoed en Beaumont uitstekende resultate behaal:

0. 11B-seuns - 1ste plek
0. 11B-dogters - 1ste plek
0. 11A-dogters - 2de plek
0. 11A-seuns - 3de plek

Hartenbos Tennistoernooi | 1-5 Oktober
2025

Tydens die vakansie het ons vier spanne - die 0.13 A & B seuns en dogters - aan die
Hartenbos Tennistoernooi deelgeneem. Wat volg, was geskiedkundig: al vier spanne
is as wenners in hul onderskeie afdelings gekroon! 'n Prestasie wat beslis 'n nuwe
hoofstuk in Eikestad se tennisgeskiedenis skryf.

Gerrie Berner Tennistoernooi | Oktober 2025

Aan die einde van Oktober het die 0. 13-spanne saam met
W 20 spanne van regoor die land aan hierdie nasionale
i toernooi in die Paarl deelgeneem. Na drie dae se
kompeterende tennis het ons meisiespan 3de en seunspan
B 2de geéindig - 'n uitstekende prestasie wat hul harde werk
= en spanvasberadenheid weerspieél.

0.9 - GTA Winelands Cup 2025

Eikestad se jongste tennissterre het op 15 November
groot indruk by die 0.9-tennistoernooi gemaak. Die
span het kragte gemeet met Klein Boishaai, Laerskool
; Ashton, Laerskool Courtrai, Koue Bokkeveld, Rhenish,

Kenridge en HMS - en die Eikies het met uitstekende
spel gewys dat die toekoms van Eikestad-tennis blink is.

Uitslae:

e Seuns A-span: 1ste
¢ Dogters A-span: 2de
¢ Seuns B-span: 6de

¢ Dogters B-span: 9de

Ligawedstryde
Benewens die toernooie het ons spanne ook teen Paarl Seunskool, Beaumont en

Courtrai meegeding. Elke wedstryd was ‘n kans om te groei, leer en trots vir
Eikestad op die baan te staan.

'n Groot Dankie!

Baie dankie aan al ons onderwysers, ouers en spelers vir hul toewyding en passie
deur die jaar en aan ons Matchpoint-afrigters vir hul onwrikbare ondersteuning
en liefde vir die spel. Julle spanpoging het van die 2025-seisoen 'n jaar gemaak om
met trots te onthou!




BUITESPORT - Jurgens Joubert

BTk

§ GHOLF 2R TR e
Baie geluk aan Thomas Geldenhuys Lo §1 > {

wat in die Boland o. 15-gholfspan in- ' “

gesluit is, wat gedurende die Julie- @wm,ncape i

. . . . Government P
skoolvakansie aan die Golf RSA Interprovinsiale e
toernooi in die Paarl en Stellenbosch deelgeneem

het.

Daniél Maré het die afgelope skoolvakansie die Boland o. 13-
gholfspan verteenwoordig. Die 0. 13 SA Nomads toernooi is vanaf
¥l 7 - 9 Oktober by Magaliespark, Noordwes gespeel.

Zach Neethling het vroeér die jaar die WP FFEs

0. 13-gholfspan by die jaarlikse &=
Driehoekbyeenkoms op Robertson verteen-|
woordig. WP het die toernooi as wenners| &%
~ afgesluit.  ;

GIMNASTIEK

Ava-Mae Hendriksz Artistiese Gimnastiek Vlak 2: 9 tot 11 jaar prestasies:
Wes-Kaap Kampioenskappe: 1ste plek op brug (goud), 1ste plek op balk (goud), 1ste
plek op spronge (goud), 2de plek op vloer (silwer) - Algehele Wes-Kaap kampioen
SA Kampioenskappe: 7de plek brug, 10de plek balk, 10de plek spronge.

GYM NAS" iCS

Izandri du Toit het vir haar Ritmiese gimnastiek aan [ SRS UEET =
die SA Kampioenskappe in Durban deelgeneem waar &
sy vir haar “Freedance” 2de plek behaal het en
algeheel 7de plek in die land vir vlak 6: 0.13.

Reinhardt Dick het deelgeneem aan die Nasionale gimnastiek
kampioenskappe, vlak 5, waar hy die Wes-Kaap verteenwoordig
het.

Emma-Rose Dicks Sy het ook hier gekwalifiseer om die Kaapse
Wynlande by die Wes-Kaap Kampioenskappe te verteenwoordig en
'n goue medalje in die vlak 1 onder 8-afdeling gekry.

.’I
‘

Mira Snyman Gimnastiek prestasies: Wes-Kaap kampioenskappe: 1ste plek vloer,
2de plek brug en 3de plek vault. Verwerf WP-kleure. SA Kampioenskappe: 10de
plek vloer.

Alexi Snyman - WP kleure verwerf en 7de plek by SA Kampioenskappe vir vault.

Conrad Groenewald het deelgeneem aan die Wes-Kaap
kampioenskappe vlak 3 waar hy aangewys is as die algehele ky
wenner en ook gekies is om deel te neem aan die SA Kampioen- *
skappe waar hy 3de plek behaal het vir High bar en floor.

Jane Appelgryn Gimnastiek prestasies vlak 1 o. 9. Wes-Kaap
Kampioenskappe: Algeheel 2de plek, 2de plek in vault en balk en ©
3de plek brug. SA Kampioenskappe: Beste Wes-Kaap gimnas in "~
ouderdomsgroep en algeheel 7de.

Daniella van der Merwe het deelgeneem aan die WP gimnas-
tiek kampioenskappe waar sy 3de plek behaal in vault, asook
haar WP klere gekry en verteenwoordig Wes-Kaap by SA
Kampioenskappe.

Ella Silke behaal ‘n brons medalje by die Wes- &
Kaap Kampioenskappe vir vlak 2 gimnastiek.

Olivia van der Hoven het op vlak 3 deelgen- |
eem aan die Wes-Kaap Kampioenskappe en het 'n silwer medalje

verower. iy
7 i

Esme Bonthuys is tydens die Wes-Kaap Kampioenskappe
gekies vir die Wes-Kaap span om aan die SA Kampioenskappe
deel te neem, maar kon ongelukkig nie deelneem nie a.g.v. 'n
== hesering. 37




Lindi de Villiers het Wes-Kaap verteenwoordig met vlak 6 Artistiese
Gimnastiek by die Nasionale Gimnastiekkampioenskap in Gauteng.

BINNEHUIS-HOKKIE
Sanmari Botha, Julia Johnson, Nika Naude, Frances Walters en Andreas Hertzog is
gekies vir Boland binnehuis-hokkiespanne wat deelneem aan die PSI Binneshuise

Hokkie Nasionale Kampioenskappe .

KLEUR MY IN




MATRIEKTEE - KLAS VAN 2020




MATRIEKTEE - KLAS VAN 2020

KENNISGEWINGBORD

SKOOLKALENDER VIR 2026
KWARTAAL | OPEN SLUIT
EERSTE 12 JANUARIE (opvoeders) 27 MAART
14 JANUARIE (leerders)
TWEEDE 8 APRIL 26 JUNIE
DERDE 21 JULIE 23 SEPTEMBER
VIERDE 6 OKTOBER 9 DESEMBER (leerders)
11 DESEMBER (opvoeders)
SKOOLTYE 2026
Maandae tot Donderdae
Graad 14 - 23 Jan. vanaf 26 Jan.
Gr.R 07:45-12:30 07:45 - 13:00
Gr. 1 07:45-12:30 07:45 - 13:30
14 - 16 Jan. vanaf 19 Jan.
Gr. 2 07:45-12:30 07:45 - 13:30
Gr.3 07:45-12:30 07:45 - 13:45
Gr.4-7 07:45 - 14:00 07:45 - 14:00

Vrydae verdaag die skool soos volg:
gr.R-3om12:30 engr.4-7 om 13:00

‘ AANSOEKE VIR TOELATING IN 2027

Neem asseblief kennis dat aansoeke vir 2027 vanaf
11 Maart 2026
aanlyn by die WKOD se webblad gedoen moet word.
https://wcedonline.westerncape.gov.za

Sluitingsdatum vir aansoeke is 14 April 2026. Bewys van
aanlynaansoek moet na aansoek@eike.co.za gestuur word.
Kyk gerus op ons skool se webbladsy vir meer inligting oor die
proses en die nodige skakels.

https://admissions.westerncape.gov.za/admissions/login

